Lu cardidduzzu

Haju un cardidduzzu

tuttu spinnacchiatu

mai mi lassa, ‘nnuccintuzzu
¢ troppu affezziunatu.

‘Stu cardidduzzu sapuritu,
jittatu suliddu d’un fossu
nasci cchiu nicu d’un jitu
ma ora e fattu beddu grossu.

’Nta ‘na festa d’amici ‘na vota,
cu ‘na picciutedda abballavu
giravamu lesti comu ‘na rota
mentri ‘ni la facci la vasavu.

Lu cardidduzzu cumincia a cantari,
la musica ci fici un beddu effettu,
di la gaggia vuliva scappari

agitatu rista senza rizzettu.

Menu mali ca la musica fini
e subitu assittari ‘ni nni jemu.
La genti li vidivamu a tri a tri
pi miraculu nun svinemu.

Un jornu, versu li sidicianni

si graperu li porti di lu paradisu,
lu cardidduzzu fici festa granni,
ma nun capi unn’era misu.

Si ritrova ‘nta ‘na tana di ruvetti
cu tantu mangiari pi lu so palatu:
affaccia, trasi, curri e s’addiverti ...
nesci fora stancu mortu e affaticatu.

Comu vidi ‘na cardidduzza

subitu cci gira ‘ntunnu. La talia,
la pizzulia, la stringi, I’abbrazza,
ci sata di ‘ncoddu e la strantulia.

Criscennu, mi fici zitu

cu ‘na bedda picciuttedda,

li labbrruzza ci tuccava cu lu itu
pi po daricci ‘na vasatedda.

Lu cardidduzzu la tana vuliva visitari
nun ci fu cuncessu, mancu pi pieta!
Pi accuntintallu m’appi a maritari
vasinno nun ci avissi trasutu ma.

Ora, trasi e nesci spissu tuttu I’annu
un jornu fermu nun po cchiu stari.

A lu cardidduzzu ci vinni un malannu
nenti di gravi! Si voli sulu arripusari.

Mischineddu, ora, si carma,

trasi ogni tantu, quannu ci voli,

ci duna ‘na taliatedda e si ‘nni va,
senti friddu, trema e la testa ci doli.

Lu cardidduzzu trasi ‘ncrisi,
pirchi trasiva ogni simana

ora, ‘nveci, ‘na vota a lu misi

e cchiu chi va chiossa s’alluntana.

Dormi e cchit nun s’arrimina
nun ci reggi cchiu la testa.
Passa la sira, veni la matina
jornu e notti senza festa.

Chiangemu tutti, omini tirreni,

Iu cardidduzzu muri e sinn’acchiana
senza iddu lu munnu nun teni
picchi ¢ iddu chi reggi 'umanita.

Piccatu... era beddu e priziusu,

‘stu cardidduzzu era comu I’oru.
Nun lu jiettu e mancu lu ‘mpirtusu
lu portu cu mia finu a quannu moru.

